ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111- Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ

1.Ընթացիկ իրավիճակը և իրավական ակտի ընդունման անհրաժեշտությունը
Ներկայացվող նախագծի նպատակը ՀՀ կառավարության 14.05.2020թ. N 968-Լ որոշմամբ հաստատված՝ Երեխա ունեցող ընտանիքների բնակարանային ապահովության պետական աջակցության 2020-2023 թթ. ծրագրերի (այսուհետ՝ Ծրագրեր), այդ թվում՝ միանվագ դրամական աջակցության, կանխավճարի ապահովագրության և երեխայի ծննդյան աջակցության ծրագրերի շրջանակներում ՀՀ աշխատանքի և սոցիալական հարցերի նախարարության (այսուհետ՝ նախարարություն) հետ պայմանագիր կնքած բանկեր կամ վարկային կազմակերպություններ դիմած, ինչպես նաև երեխայի ծննդյան աջակցության ծրագրի շրջանակներում նախարարություն դիմած քաղաքացիներին աջակցության տրամադրման գործընթացի ապահովումն է՝ վերոնշյալ որոշմամբ սահմանված ընթացակարգերին ու ժամկետներին համապատասխան։ 
2023 թվականին Ծրագրերի համար նախատեսված ֆինանսական միջոցները կազմել են 1,2 մլրդ դրամ, սակայն 01.12.2023 թ. դրությամբ արդեն իսկ աջակցություն է ստացել 2,688 շահառու, որոնց վճարվել է շուրջ 1 մլրդ 961 մլն դրամ, որից 388-ը միանվագ դրամական աջակցության ծրագրով (363,489,828 դրամ), 801-ը կանխավճարի ապահովագրության ծրագրով (35,533,355 դրամ), 1499-ը՝ երեխայի ծննդյան աջակցության ծրագրով (1,561,731,556 դրամ)։ Այս ցուցանիշները պայմանավորված են Ծրագրերի շրջանակներում դիմումների թվի աննախադեպ աճով, այդ թվում՝ երեխայի ծննդյան աջակցության ծրագրից երկրորդ անգամ օգտվող շահառուների թվով (2023 թվականին՝ 246), 30 տարին չլրացած 3-րդ և հաջորդ երեխա ունեցողների թվով, որի դեպքում աջակցության չափը կազմում է մինչև 4 մլն դրամ (2023 թվականին՝ 47), ինչպես նաև այն հանգամանքով, որ կանխավճարի ապահովագրության ծրագրի շրջանակներում աջակցություն են ստանում ոչ միայն նոր դիմող շահառուները, այլ նաև նախորդ տարիներին ծրագրում ընդգրկվածները (դրամական աջակցության վճարումը դադարում է այն պահից սկսած, երբ վարկի գծով վճարումների արդյունքում հիփոթեքային վարկի մնացորդային մայր գումարի և բնակելի անշարժ գույքի արժեքի հարաբերակցությունը հիփոթեքային պարտավորության ապահովագրման պահին կազմում է 70 տոկոսից ցածր)։
 Ընդհանուր առմամբ, 2023 թվականին վճարվել է 1,960,754,739 դրամ, որն ապահովվել է 2023 թվականի 1-ին, 2-րդ, 3-րդ և 4-րդ եռամսյակների համար նախատեսված միջոցներից, ինչպես նաև բյուջեի վերաբաշխման (300 մլն դրամ մայիս և 450 մլն դրամ օգոստոս ամիսներին) միջոցով, ինչպես նաև շուրջ 280 շահառուի նախատեսվում է վճարել 200 մլն դրամ առաջիկա բյուջեի վերաբաշխման արդյունքում։ 
Արդյունքում 2023 թվականի պետական բյուջեով («1068. Ժողովրդագրական վիճակի բարելավում» ծրագրի «12003. Երեխա ունեցող ընտանիքների բնակարանային ապահովման աջակցություն» միջոցառում) չորրորդ եռամսյակի համար նախատեսված ֆինանսական միջոցները սպառվել են և 2023 թվականի նոյեմբերի 1-ից հետո ստացված և մինչ տարվա ավարտը ստացվող ու հաստատվող հայտերի շրջանում վճարում իրականացնելու համար կպահանջվեն լրացուցիչ ֆինանսական միջոցներ։

2.Առկա խնդրի առաջարկվող լուծումը 
Ներկայացվող նախագծով առաջարկվում է Ծրագրերի շրջանակներում 2023 թվականի նոյեմբերի 1-ից հետո դիմած և չորրորդ եռամսյակում դիմող շուրջ 680 շահառուներին ֆինանսական աջակցություն տրամադրելու նպատակով հատկացնել 500,000.0 հազար դրամ։ 
Հաշվի առնելով Ծրագրերի համար դիմողների թվի աննախադեպ աճը, ինչպես նաև 01.12.2023թ. դրությամբ փաստացի ցուցանիշների հիման վրա կատարված կանխատեսումները՝ 2023 թվականի չորրորդ եռամսյակի համար կպահանջվի ևս 500,000.0 հազր դրամ շուրջ 680 (90-ը՝ միանվագ դրամական աջակցության ծրագրով, 200-ը՝ կանխավճարի ապահովագրության ծրագրով, 390-ը՝ երեխայի ծննդյան աջակցության ծրագրով) շահառուի վճարում իրականացնելու համար։ 
Նախագծով առաջարկվող 500,000.0 հազար դրամ ֆինանսական միջոցը առաջարկվում է նվազեցնել 1088 ծրագրի «12004. Ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում» միջոցառման գծով կնվազեցվի 203,336.9 հազար դրամ՝ արդյունքային ցուցանիշը կնվազեցվի 450-ով, «12005. Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում» միջոցառման գծով կնվազեցվի 73,538.1 հազար դրամ՝ արդյունքային ցուցանիշը կնվազեցվի 585-ով, «12008. Գործազուրկների, աշխատանաքից ազատման ռիսկ ունեցող, ինչպես նաև ազատազրկման ձևով պատիժը կրելու ավարտին վեց ամիս մնացած աշխատանք փնտրող անձանց կրթաթոշակի տրամադրում» միջոցառման գծով կնվազեցվի 73,125.0 հազար դրամ՝ արդյունքային ցուցանիշը կնվազեցվի 650-ով և «12011. Վարձատրվող հասարակական աշխատանքների կազմակերպման միջոցով գործազուրկների ժամանակավոր զբաղվածության ապահովում» միջոցառման գծով կնվազեցվի 150,000.0 հազար դրամ՝ արդյունքային ցուցանիշը կնվազեցվի 100-ով: Նշեմ, որ վերոգրյալ միջոցառումները 2023 թվականի ընթացքում չեն իրականացվել:

3. [bookmark: _GoBack]Ակնկալվող արդյունքը
Ծրագրերի շարունակականության ապահովում՝ սահմանված ընթացակարգերին ու ժամկետներին համապատասխան, Ծրագրերի արդյունավետության բարձրացում և ժողովրդագրական իրավիճակի բարելավում ու ծնելիության խրախուսում երեխա ունեցող ընտանիքների աջակցության ճանապարհով։

4.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 4-րդ կետի 1-ին ենթակետի 2-րդ պարբերությունից, այն է՝ շարունակաբար աշխատանքներ են իրականացվելու՝ վերանայելու և զարգացնելու արդեն մեկնարկած ժողովրդագրական իրավիճակի բարելավմանն ուղղված ծրագրերը՝ հատուկ ուշադրություն դարձնելով երեխաներ ունեցող ընտանիքների բնակապահովման միջոցառումներին:

